
Shivakrita Shri Ganesha Stuti

ஶிவக்ரு’தா ஶ்ரீக³ணேஶஸ்துதி:

ஶிவ உவாச ।
த்வமேவ விஶ்வேஶ்வர விஶ்வரூப ! விஶ்வம் ஸ்ரு’ஜஸ்யத்ஸி ஹி பாஸி தே³வ ! ।
ஶுபா⁴ஶுப⁴ம் கர்ம நிரிக்ஷ்ய தஸ்ய த³தா³ஸி போ⁴க³ம் விவித⁴ம் க³ணேஶ !॥ 5॥
ப்³ரஹ்மேங்கி³தாத்தே ஜக³தீம் வித⁴த்தே தத்³ரக்ஷணம் சைவ ஹரிஸ்த²தாऽஹம் ।
(ப்³ரஹ்மாபி ஸ்ரு’ஷ்டி குருதேங்கி³தாத்தே)
ஸம்ஹாரகாரீஹ சராசரஸ்ய விபா⁴க³க்ரு’த்யம் ஹி கு³ணத்ரயஸ்ய ॥ 6॥
தவ ப்ரஸாதா³த்³த⁴ரிரப்³ஜஜோऽபி ஶிவஶ்ச ஶக்தோ நிஜகர்மஸித்³த்⁴யை ।
த்வயா விநா வேத³விதி⁴ர்வ்ரு’தா²ஸ்யாத் த்வதீ³யஶக்த்யா ஸுரஶத்ருநாஶ:॥ 7॥
அநந்தஶக்தி: ப்ரக்ரு’தி: புரா த்வாம் ஸமர்ச்ய து³ஷ்டம் மஹிஷம் ஜகா⁴ந ।
யச்ச்²வாஸநிர்தூ⁴தநக³ப்ரபாதபீ⁴தம் ஜக³த்க்ரு’த்ஸ்நமித³ம் ரரக்ஷ ॥ 8॥
த்வமப்ரமேயோऽகி²லலோகஸாக்ஷீ த்வமவ்யய: காரணகாரணம் ச।
வேதா³ விகுண்டா²ஸ்த்வயி ஸர்வ ஏவ ஶேஷோ த⁴ராப்⁴ரு’த்தவ ப⁴க்திதோ ஹி ॥ 9॥
த்வாமேவ நத்வா பரிபூஜயந்த:ஸந்தோ யஜந்தே மநஸா ஸ்மரந்த: ।
த்வய்யேவ ப⁴க்திம் பரிகல்பயந்தோ முக்திம் ப⁴ஜந்தே பரிவ்ரு’த்திஹீநா:॥ 10॥
அநேகரூபாங்க்⁴ரிவிலோசநஸ்த்வமநேகஶீர்ஷஶ்ருதிபா³ஹுஜிஹ்வ: ।
அநந்தவிஜ்ஞாநக⁴நோ ஹ்யநேகப்³ரஹ்மாண்ட³ஹேது: பரமப்ரகாஶ:॥ 11॥
தவ ப்ரஸாதா³த³விமுக்தமேதத்³ த்³ரு’ஷ்டம் சிராத்³ யத்நவதாऽகி²லேஶ ! ।
முநிருவாச ।
ஏவம் ஸ்துத்வா ச ஸம்பூஜ்ய ப்ரார்த²யாமாஸ ஶங்கர:॥ 12॥
க³தம் விரஹது:³க² மே ப்ராப்ய வாராணஸீம் புரீம் ।
இதா³நீம் ஸர்வதா³ ரக்ஷ மத்³ப⁴க்தாँஶ்ச புரீமிமாம் ॥ 13॥
விநா ப்ரஸாத³ம் தே ந ஸ்யாத் காஶீவாஸ: கதா³சந ।
த³ண்ட³பாணேர்பை⁴ரவஸ்ய தேऽபி யஸ்ய க்ரு’பா ப⁴வேத் ॥ 14॥

தாரகம் ப்³ரஹ்ம தஸ்யாந்தே தி³ஶாமி ச ந சாந்யதா² ।
மாக⁴மாஸீ சதுர்த்²யாம் யோ பௌ⁴மவாரே விதூ⁴த³யே ॥ 15॥
அபூபைர்மோத³கைரந்யைருபசாரை: ப்ரபூஜயேத் ।
ஸம்ஹ்ரு’த்ய தஸ்ய ஸங்கஷ்டம் ஸ்தோத்ரபாடே²ந யோ நுயாத் ॥ 16॥
தஸ்யாபி ஸகலாந் காமாந் யச்ச²லக்ஷ்மீமநேகதா⁴ ।
ய இத³ம் ப்ராதருத்தா²ய த்ரிஸந்த்⁴யம் வாபி ப⁴க்தித:॥ 17॥
படே²த் ஸ்தோத்ரம் ஸக்ரு’த்³ வாபி பு⁴க்திர்முக்திஶ்ச தஸ்ய ச ।
அந்வேஷயித்வா ஸர்வார்தா²ந் வித³தா⁴ஸி ந்ரு’ணாமிஹ ॥ 18॥
அதோ டு⁴ண்டி⁴ரிதி க்²யாதஸ்த்ரிலோக்யாம் த்வம் ப⁴விஷ்யஸி ! ।
டு⁴ண்டி⁴ரித்யேவ தம் நாம முக்தித³ம் பாபநாஶநம் ॥ 19॥
ஸ்மரணாத் ஸர்வகார்யாணாம் ஸித்³தி⁴த³ம் சப⁴விஷ்யதி ।
இதி ஶிவக்ரு’தா ஶ்ரீக³ணேஶஸ்துதி:ஸம்பூர்ணா ॥
-॥ஶ்ரீக³ணேஶபுராணம் க்ரீடா³ (உத்தர)க²ண்ட:³ । அத்⁴யாய: 48 । 2.48 5-19॥

